
pacikel tua sicuayan

kasicuayan,

ljema gadugaduan a vali, kisususu tua pana a paljelaulauz a pasa
tjuruvaljevalj,

zemarzarzar a cedas 1 ta dangas nua djilung na se tja-uvu-uvulj.
nakigecev tua qudjidjilj a ngisngis tua nga-inga-i tua lutiya a caucau.
maru nasevuriyad anga a marka gata a pinasasevalivalitan a kauljayan,
a tjaljasarunguaqan a parutavak ni kina inianga ka na maparu kai,
inianga ka amaseljudj a marka ngadan nua tjasevalitan, sa ekaulaw a
maqulip.

inianan ka asicuaya...

nu mugadadaw, minlayalayap a qaqa a makapavavaw i qinaljan;

nu gezemzemetj, kinapeljugan nua marka ljequ a kalevelevan.

matu mavan anga tia tjugelui kati ngangai a markaka,

nakipusiyalja katua ljakuval a na matatalipelj a gemauqaung ta
samazan.

a na remanaw a mimaulavan maru rucakacakaw a pakisangkuya tua
timaimanga,

a inika na kisasusu maru namulaw a paseveric tua nanemnemanga,
kipenetj a seman sepi a taqaljaqaljan tu pacikel tua masalut a namaya
tua sicuayan.

venalivali a pakipagenetj,

a kemasi ljavljav i1 kaledep a pasa zayazaya a kisusu tua pana i Calanai,
kumalji a qudjaqudjaljan nu mapacucun anga a quljivangraw,

1 dudut anga a gadaw ayaya a namapuzangal.

maru na ljemavac tua garang nua cinunan nu maka cemcemcemel a
gemaljup,

maru cemavulid tua kiljivak a uqaljaqaljai a papusiljiva a papiyayan tua
vavayavayan,

maru nazeamangaq tu kamayamayan a kipapuljat a maru zangaq a



luseq nua qadaw a qada.

pai tucu mapacikel anga a sicuayan,

a vali tjezaleman ita hana nua qaljapang, na penulingelingetj anga a
nguljinguljan....

a ljungbi, a vaqu, a djuljis, maru nasepuhana i kavuavuan,

semenasenai a marka kakedriyan, tua sinicuayan a senai nua
markavuvu,

maru paljegljeglj a pasacadja tua senai tua sepi nua ramaljemaljeng a
marka vuvu a mapuljat.

itua namalingulingulj a masalusalut a dremakiyakiyan a caucau,

maru penaisuisu tua puzangalan nua marka kina a pasa nguljingulj,
maru inalang a pakatua pinuluvucan, vincikan, cinenung, qinata, palalj,
qungalj.

paljeqauqaung tua levan a marka ramaljemaljeng tua seljavak anan tua
pinacikelan tua sicuayan a masalut.

